
Мцcа i 3ю1ня , в8 f\ дн\ь . ст\ы1хъ мчн\къ 
а3леxа1ндра  и3  а3нтони1ды  .  и3 сты<  двy 
кири1ловъ  а3леxа1ндрьскаго и3 бэлоэ3зе1рь 
скаg . Въ то1йже дн\ь преставле1нiе прпdбнаg 
o3ц\а2  на1шего  а3леxа1ндра  ,  но1ваго 
чюdтво1рца  во1логодскаg  ,  нарица1емаго 
кyштьскаго . Ве1черъ , блж\е1нъ мyжъ , 
а\  ,  а3нтифо1нъ  . на1  ги\  возва1хъ  , 
стры< , на1 и\ . глаc а\ . поd , нбcнымъ 
чи1номъ .  Нбcны<  красw1тъ  жела1я  ,  к8 
бг\у u4мъ возлета1ти впери1лъ э3си2 , къ 



нб\си2 лэ1ствицу степе1ни тве1рды труды2 
твоя2 съгради1лъ э3си2 , по не1йже взы1де 
да1же  до  са1мы<  вы1шни<  бж\iи< 
неизрече1нны<  трислн\ьчны<  красw1тъ  , 
зря2  бжтcвенная  неи3зрече1нная  сла1вы 
бг\а  цр\я2  своего2  ха\  ,  пртcлу  со 
беспло1тны<  и3  всэ1хъ  ст\ы1хъ  ли1ки 
предстоя2  .  прпбdне  o4ч\е  а3леxа1ндре  , 
моли2 w3 на1съ , z4кw на тя6 u3пова1нiе 
къ  бг\у  возложи1хомъ  .  Нбcнымъ 
нра1вwмъ вы1ну  дн\ь  и3  но1щь поu3ча1я 
ся , вся6 земна1я красоты2 преходя1щая 
нивочто1же  вмени1въ  .  u3подо1бився 
до1брому купцY , про1давъ вся6 земна1я 



и3мэ1нiя  ,  и3  купи1въ  нбcныи  би1серъ  , 
и4мже  просвэ1щеся  ,  и3  w3сщ\а1еши 
вэ1рующи<  пресла1внымъ  твои1мъ  чюде 
сэ1мъ , u3гw1дниче бж\iи и3 чюдотво1рче 
а3леxа1ндре , моли2 w3 насъ , z4кw на тя1 
u3пова1нiе  къ  бг\у  возложи1хомъ  . 
Нбcныхъ получи1въ на земли2 живы1и , 
добродэ1тельныхъ ра1ди дэ1лъ , любве2 и3 
терпэ1нiя , и3 трудw1въ , и3 поста2 . и3 
во1  плоти  бо6  бы1выи  ,  беспло1тны< 
нра1вомъ  послэ1довавъ  ,  тэ1мъ  и3  на 
беспло1тныя  враги2  си1лу  z4кw  w4гнену 
прiи1мъ  ,  не  мо1гутъ  бо6  и3  попре 
ставле1нiи ти6 держа1тися прири1щущимъ 



и3  съ  вэр1ою  припа1дающимъ цэльбоно1 
сному  ти6  гро1бу  ,  тэ1м8же  и3  нн\э 
хрcто1ви моля1ся , с8 нбcны< крyгъ на вся6 
почита1ющая тя6  призира1й  ,  z4кw на 
тя1  u3пова1нiе къ бг\у возложи1хомъ . 
сла1ва , глаc ,  в\ . Чл\чьскимъ  э3стест 
во1мъ роди1вся , но а4гг\льскому житiю2 
поревнова1въ  ,  в8тэлеси2  бы1въ  z4кw 
беспло1тенъ  ,  на  земли2  бо6  живы1и 
пло1тiю  ,  u3мо1м8же  всегда2  в8нбcны<  . 
тэ1м8же  и3  жела1нiи  твои<  не  погрэ 
ши1въ  ,  но6  t1  бг\а  э3го1же  во1лю 
соверши1въ , въ нбcны< w3бога1тился э3си2 . 
и3  мэ1сту  и3дэ1же  ти6  ст\о1е  тэ1ло 



лежи1тъ  ,  прикаса1ющiися  съ  вэ1рою 
прiе1млютъ и3сцэле1нiе , и3мэ1я u4бо дер 
знове1нiе  къ  влdцэ  хрcтY  ,  ст\ы1и 
o4ч\е  .  и3  w3  всэ1хъ  на1съ  помоли1ся 
пра1зднующи< вэ1рою и3 любо1вiю ст\yю ти6 
па1мять .  и3  нн\э , боg . пре1йде сэ1нь 
зако1нная .  вы1хоd  . проки1менъ дн\ю2  . 
чте1нiя , три2 , прпdбническiя . на сти< , 
стры<  ,  глаc  ,  г\  .  поd  ,  ве1лiя  кртcа2 
твоего2  .  Ве1лiю  вэ1ру  къ бг\у  простре2 
прбdне  ,  и3  ве1лiе  терпэ1нiе  стяжа1въ  , 
ве1лiю млcть t него2 получи1лъ э3си2 , не 
земны1мъ бо6 ви1димымъ и3 тлэ1ннымъ 
бога1т8ствомъ w3бога1ти тя6 , но6 тако 



вы1мъ  э3го1же земны< u4хо неслы1ша и3 
на1  срцdе  не  взы1де  ,  э4же  бг\ъ  t 
сотворе1нiя ми1ру , u3гото1ва лю1бящимъ 
э3го2 . в8них8же u4 бг\а веселя1ся , и3 моли2 
w3 дш\а1хъ на1ши< .  сти< . бл\же1нъ мyжъ 
боя1ися  га\  ,  в8  за1повэдехъ  э3го2 
восхо1щетъ зэло2 . Ве1лiя ко1 г\у труды2 
и3  болэ1зни  по1стническiя  в8  жи1зни 
свое1й съверши1лъ э3си2 . тэ1мъ нн\э ве1лiе 
дерзнове1нiе къ бг\у и3мэ1я , и3сцэля1еши 
болэ1зни тэле1сныя . тэ1мже мо1лимъ 
тя6 , потщи1ся ст\ы1и o4ч\е , и3 моли2 w3 
дш\а1хъ  на1ши<  .  сти<  .  пра1вда  э3го2 
пребыва1етъ во1вэки .  Ве1лiя хе\  бж\е , 



u3гw1дника твоего2 си1ла . во1 гробэ бо6 
лежа1ще тэ1ло э3го2 , бэ1сы прогоня1етъ 
u3праздни1въ  вра1жiю  вла1сть  ,  вэ1рою 
тро1йческою  пwдви1гшеся  ,  труды2  и3 
воз8держа1нiемъ  ,  и3  молба1ми  ,  и3 
любо1вiю по бл\гочтciи , и3 мо1литъ тя6 
га\ всэ1хъ бг\а w3 дш\а< на1ши< .  сла1ва , 
глаc  , д\  . T вся1ки<  бэ1дъ дш\е1вны<  и3 
тэле1сны<  прпбdне  o4ч\е  а3леxа1ндре  , 
млт\вами  си6  рабы2  своя2  и3зба1ви  и3 
пред8прiя1тiя  .  да  тя6  во1  вэки 
u3блажа1емъ , z4кw хода1тая къ бг\у и3 
застyпника  ,  t  належа1щи<  на  ны1 
ско1рбей  дш\е1вны<  же  вкyпэ  и3 



тэле1сны<  . и3  нн\э  ,  боg  .  T вся1ки< 
бэ1дъ рабы2 своя2 сохрани2 блcве1ная бцdе , 
да  тя6  сла1вимъ  наде1жу  дш\а1мъ  на1 
шимъ . тропа1рь . прпdбному а3леxа1ндру . 
глаc , д\ . И$же въ пусты1ни плwтски1мъ 
дебе1льскимъ  ,  бг\ови  рабо1тати 
всели1ся . въ не1йже мнw1гими по1ты и3 
труды2  ,  и3  безтэле1снаго  а4гг\льскаго 
пребыва1нiя  возмо1же  дости1гнути  , 
та1же t1 бг\а u3зре1нъ бы1въ , сподо1бися 
вели1кимъ чюдесе1мъ , въ жи1зни и3 по 
преставле1нiи . на нечи1стыя дyхи си1лу 
воспрiе1мъ , tго1ниши t приходя1щи< ти6 
съ вэ1рою . тэ1мже o4ч\е , и3 за вся2 ны6 



u3моли2  ,  спcти1ся  дш\а1мъ  на1шимъ  . 
сла1ва  ,  и3нн\э  ,  боg  .  И$же  t1  вэка 
u3тае1нное  ,  и3  а4гг\лwмъ не  свэ1домое 
та1иньство  ,  тобо1ю  бцdе  земны1мъ 
z3ви1ся  бг\ъ  ,  в8  неразмэ1снэ  сня1тiи 
воплоща1емь . и3 крcтъ во1лею на1съ ра1ди 
воспрiи1мъ  ,  и4мже  воскр\си1въ 
первозда1ннаго , спасе2  t сме1рти дш\я2 
на1шя  .  На  u4трени , на бг\ъ  гдcь , 
тропа1рь , ст\о1му , два1жd . сла1ва , и3 
нн\э , боg  .  на а\  , каfи1смэ , сэда1 
ленъ  ,  гла1съ  ,  е\  . Пu1ть жи1зненыи 
w3брэ1лъ э3си2 прпбdне , по немyже дои1де 
бж\е1ственаго  приста1нища  .  всели1бося 



блж\е1нне  в8пусты1ню  ,  в8не1йже  z4кw 
кри1нъ  процвэте2  .  и3  къ  бг\у  по1ты 
трудо1въ  твои1хъ  ,  z4кw  бл\гово1нное 
кади1ло в8моле1нiи ти6 принося2 . и3 t1 бг\а 
свы1ше  да1ръ  чюде1съ  воспрiи1мъ  .  сего2 
ра1ди  зове1мъ ти6  ,  ра1дуися w3брэты1и 
простра1нное  селе1нiе  ,  в8пресвэ1тлэмъ 
хвcэ цртcвiи .  два1жd . сла1ва , и3нн\э , 
боg  .  T бг\а  o3ц\а2  и4зъ  чрева  пре1же 
вэ1къ , ро1ждьшееся сло1во , прiя1тъ въ 
твое2 чре1во бцdе м\рjе , того2 z4кw сн\а 
си6 и3 зижи1теля u3моли2 , и3зба1витися 
дш\е1вныхъ бэ1дъ рабо1мъ ти6 .  на в\  , 
каfи1смэ , сэда1ленъ , глаc  ,  s\ . Въ 



тэле1сны<  чю1вствiи<  бесплw1тны<  ст\ы1хъ 
и3мэ1я  ра1зумъ  ,  в8не1мже  o4ч\е 
наслади1вся  воздержа1нiя  .  и3  бы1сть 
цэломрdiя  непоколеби1мыи  сто1лпъ  , 
в8пусты1ни  бо6  со  звэрьми2  чю1вьстве 
ными  живы1и  ,  и3  мы1сленыя  звэ1ри 
побэди1въ  .  пло1тiю  u4бо  смире1нъ 
ви1дяшеся , дх\о1вными же дэ1йствiи , 
преди1венъ ра1тникъ на дiя1вола показа1 
ся , до1блiи во1ине хвcъ а3леxа1ндре o4ч\е 
нш\ъ  .  два1жd  .  сла1ва  ,  и3нн\э  ,  боg  . 
Всэ1хъ творца2 превэ1чнаго бг\а t тебе2 
пло1тiю  э3мманyила  восiя1вшаго  , 
прcнодв\о бг\омт\и мр\jе , u3моли2  э3го2 , 



дш\я2  на1шя  спcти2  z4кw  млтcива  ,  и3 
чл\колю1бца  .  по  полiелеw1сэ  , 
сэда1ленъ , глаc , з\ . Живота2 вэ1чнаго 
жела1я, смр\тную па1мять и3мы1и , всю2 
наде1жу на ха\ възложи1въ w3 бyдущи< . 
вся1же настоя1щая z4кw u3ме1ты в8мэ 
ни1въ  ,  раз8стро1ивъ  худэ1йшая  z4кw 
мэ1дница  .  и3  чтcнэйше  зла1та 
неи3зживyщее бога1тьствw , бжcтвеныя 
си1лы прiобрэ1тъ , и3 сiе2 в8непроходи1мыя 
вэ1ки  u3держа1въ  .  да1йже  и3  на1мъ  t 
вели1ки<  и3мэ1нiи  твои<  млcти  ,  да 
спwдо1бимся  получи1ти  и3сцэле1нiя 
дш\а1мъ на1ши` .  два1жd . сла1ва , и3нн\э , 



боg  . T вэка  э3ди1на  w3брэ1тшися 
блcве1на въ жена< , въ дв\ьствэ прiи1мши 
пречcтое  родоноше1нiе  ,  и3  въ  ржcтвэ2 
дв\ьство  прчcто  держа1вши  ,  и3  по 
ржcтвэ2 во1 вэки прчcто дв\ьствующи . 
и3  содэ1теля  сн\а  и3мyщи  ,  вся6 
преи3мyщи , z4кw бо6 сyщи мт\и всэ1хъ 
бг\а , сп\си2 рабы2 своя2 .  та1же . степе1н 
на , а\ , а3нтиfо1нъ , д\ го , гла1са . 
проки1менъ , чтcна2 пре1дъ гдcемъ см\рть 
прпбdны<  э3го2  .  сти<  ,  что1  возда1мъ 
гдcеви , w3 всэ1хъ z4же возда1стъ ми6 . 
вся1ко дыха1нiе , э3vgалiе , t матfе1я . 
зача1ло  ,  м\г  .  рече2  гдcь  ,  вся6  мн6э 



предана2  сyть  .  по  н\  мъ  псалмэ2  . 
ст<ра , глаc , и\ . Прпбdне o4ч\е , tри1нувъ 
на  земли2  вся6  вре1менны<  мимои3дyщи< 
бл\гъ  ,  и3  привле1клъ  э3си2  нбcная 
нело1жныхъ  вэ1чныхъ  бл\гъ  ,  в8жи1зни 
се1й  живы1и  ,  ви1димъ  бэ1ше  z4кw 
ничто1же и3мы1и . нн\э z3ви1вся t1 бг\а 
z4кw  невозбра1нно  вся6  содержа1и  , 
мл\твою бо си6 , z4кw w4гнены̀ копiе1мъ 
t призыва1ющи< тя6 бэ1сы прого1ниши . 
тэ1мже вся1къ правовэ1рныи хвалY ти6 
прино1ситъ  ,  ра1достно творя1щи  ст\yю 
па1мять твою2 , бг\оu3го1дниче а3леxа1ндре 
o4ч\е на1шъ . Кано1нъ , дн\ю и3ли2 бцdы , 



на1  s\ ,  и3  ст\о1му  ,  на1  и\  . кано1нъ 
прпбdному  а3леxа1ндру  кyштьскому  , 
глаc ,  а\ . пэ1снь , а\ , и3рмо1съ . Лю1ты 
рабо1ты  и3збы1въ  и3зра1иль  ,  и3 
непроходи1мо  про1йде  z4кw  по1суху  , 
врага2  зря2  потопля1ема  ,  пэ1снь 
в8весе1лiи  пое1тъ  бг\у  чюdтворя1щему 
мы1шцею высо1кою , z4кw просла1вися . 
Запэ1въ . Прпdбне  o4ч\е а3леxа1ндре , мл\и2 
бг\а w3 на1съ . Лю1ты рабо1ты вра1жiя t 
младе1ньства  возненави1дэвъ  , 
u3стреми1вся  всэ1мъ  жела1нiемъ  къ 
э3ди1ному  блгdтлю  ,  прпбdне  премрdе 
а3леxа1ндре  .  Лю1ты  вра1жiя  по1мыслы 



нивочто1же  вмени1въ  ,  в8  бг\оu3го1дiе 
смышле1нiе свое2  э3ди1ною tлучи1лъ э3си2 , 
э3мyже  безъ  воз8враще1нiя  крэ1пцэ 
послэ1довавъ ,  бг\оu3го1дныи а3леxа1ндре . 
Лю1ты<  звэре1й  зiя1нiя крэ1постiю срdца 
не  u3страши1ся  ,  сего2  ра1ди  и3 
бжcтвенною  по1мощiю  воw3руже1нъ  , 
в8пусты1ни тэ1хъ z4кw w3вца2 u3кроти1лъ 
э3си2  ,  мyже  мрdене  а3леxа1ндре  .  боg  . 
Лю1ты< мyкъ и3зба1ви ны6 бг\оневэ1сто , 
твои1ми  бо6  прcты1ми  млт\вами  вся6 
спаса1еши  ,  z4кw  мт\и  бж\iя  сyщи  . 
пэ1снь ,  г\  .  и3рмо1съ  . Ка1мень  э3го1же 
неключимова1ше зи1ждущеи , и3 се1й u4бо 



бы1сть  воглавY  u4глу  .  то1й  э4сть 
ка1мень нане1м8же u3тверди2 цр\ковь свою2 
хс\ , ю4же t z3зы1къ и3скупи2 . Ка1мень хс\ 
u3тверди2 срdце твое2 къ стра1ху своемY , 
тэ1м8же  до1блестiю  житiя2  твоего2  , 
получи1лъ  э3си2  t  него1же  неконча1емое 
блж\е1нь  ство  .  Ка1мень  вэ1ры  z3ви1ся 
o4ч\е  къ  бжcтвены̀  за1повэдемъ,  и3 
ви1дэвъ  тя6  вся1ческая  свэ1дыи  , 
сподобля1етъ чюде1сны< даро1въ , z4кwже 
са1мъ  рече2  ,  прославля1ющая  мя6 
просла1влю . Ка1мену пло1ть си6 показа1лъ 
э3си2  o4ч\е  ,  w3  не1йже  неради1въ  бы1лъ 
э3си2 , но6 z4кw въ чюжѐ соста1вэ нося2 



дш\у  ,  во1лею  стрcтоте1рпческiя  z4звы 
и3сполня1я , мня1ше ма1лы труды2  э4же 
по1стъ  и3  страда1нiе  ,  и3  бдэ1нiе  и3 
млт\ва , и3 к8семY пло1ть си6 w3бнаже1ну 
травля1ше  комары2  ,  и3  сего2  ра1ди 
ра1дуешися во  ст\ы<  поко1ихъ  .  боg  . 
Ка1меню  бж\е1ственыи  дв\ьства  , 
ка1менно срdце в8нерадэ1нiи мя6 и3мyща , 
u3мягчи2 ма1нiемъ ти6 бжcтвены̀ бцdе , 
э3ди1на  бо  э3си2  помо1щiю  ти6 
бж\е1ственною  вся6  мра1чная  просвэт 
лэ1ющи . сэда1ленъ , глаc , и\ . Сто1лпъ 
цэломрdiя  высw1къ  z3ви1ся  а3леxа1ндре  , 
въ нбcная гла1вою чтcны< ти6 u3правле1нiи 



досяза1ше  ,  и3  внyтреними  ти6 
тве1рдостьми  бэ1сы  u3страша1еши  , 
в8нэ1шними  же  красw  та1ми 
надэ1ющих8тися  просвэще1нне  u3ди 
вля1еши , млт\вы принося2 хрcтY бг\у . 
два1жd . сла1ва , и3 нн\э , боg . Мр\jе гжcе 
всея2 нбcныя и3 земны1я тва1ри влчdце , 
ко1реню дв\ьства и3 цвэ1те неu3вяда1ющiи 
чтcоты2  ,  и3зба1ви  t  ловя1щи<  дш\я2 
нш\я ,  ви1димы<  и3  неви1димы<  вра1гъ  , 
э3ди1на  всэ1мъ  вэ1рующи`  и4стинная 
застyпнице . пэ1снь , д\ . и3рмо1съ . Дх\ẁ 
преdзря2  прbркъ  а3вва1кумъ  ,  словеси2 
воплоще1нiе  проповэ1да  гл\я  ,  вънегда2 



прибли1жатся лэ1та по1знанъ бyдеши , 
вънегда2  прiи1детъ  вре1мя  z3ви1шися  , 
сла1ва  си1лэ  твое1й  г\и  .  Дх\у  прcто1му 
до1мъ показа1ся прпdбне , сохраня1я вся6 
э3го2   сп\се1ная  повелэ1нiя  ,  во  всэ1хъ 
и3справле1нiихъ  твои1хъ  ,  досточю1дне 
а3леxа1ндре , воспэва1я хрcтY бг\у .  Дх\о ̀
ст\ы1мъ  пwдви1жимь  ,  и3з8ше1дъ  мрdе 
мэ1ста  безпли1щна  в8зыска1ти  ,  t 
негw1же  наставля1емь  ,  w3брэ1те  с8 
земны1мъ  ни1жнiиши`  ,  поко1ище  и3 
вы1шнее нбcное , воспэва1я хрcтY бг\у . 
Дх\о1вная и3 бжcтвеная мрdствуя , дyхи 
лука1выя пw1днозэ ти6 покори1лъ  э3си2 , 



зако1ну бо6 бж\iю u3гw1дникъ z4влься , 
z4кw  и3  мэ1сто  w3ст\и1ся  ,  и3дэ1же 
лежи1тъ  чтcно1е  твое2  тэ1ло  ,  всэ1мъ 
вэ1рны̀  и3сцэле1нiе  и3сточа1я  .  боg  . 
Дyхами  лука1выми  прелща1ема  мя6  , 
чтcая соблюди2  ,  tгоня1я скве1рныя и< 
нало1ги  ,  запрети2  w3кая1нныя  стезя2 
и< , цр\це и3 влчdце всего2 ми1ра , свободи2 
мя6 гжcе t рабо1ты грэха2 . пэ1снь , е\ . 
и3рмо1съ  .  Свэ1тлыи на`  восiяй  свэ1тъ 
вэ1чныи  ,  u4тренюющимъ  w3  суд8ба1хъ 
заповэде1й  твои1хъ  ,  влdко  чл\колю1бче 
хе\  бж\е  на1шъ  .  Свэ1тлому  и3 
невеще1ственому  потща1ся  любо1вiю 



поко1ю , свэ1тлостiю бж\iею на земли2 
просвэти1вся  ,  ди1венъ  премрdе 
показа1лся  э3си2  ,  просвэща1я  с8вэ1рою 
к8тебэ2  приходя1щи<  .  Свэ1тлы<  ра1ди 
пw1двигъ  свэ1тлwсть  въ  дш\и2  стя 
жа1вшему  ,  прiидэ1те  вэ1рнiи  принесѐ 
хвалY  ,  побэди1телю враже1бны<  по1лкъ 
а3леxа1ндру , на1шему преdста1телю , и3 t 
напа1стей  вра1жiихъ  и3зба1вителю  .  Свэ 
тоно1сныи  дш\е1ю  ,  t1  бг\а  прiи1мыи 
свэтоно1сную  си1лу  цэли1ти  недyги  и3 
tгна1ти  бэ1сы  ,  свэ1тлыи  z3ви1ся 
безмэ1здныи вра1чь дш\а1мъ и3  тэ1ло`  , 
вэ1рою притека1ющи`  ти6  .  боg  . Свэ1та 



преми1рнаго мт\и просвэти2  дш\я2 на1шя 
млт\вами си6  ,  э3ди1на  бо6  к8  бг\у  па1че 
всэ1хъ  дерзнове1нiе  и4маши  ,  тэ1м8же 
мт\рьни`  дерзнове1нiемъ ти6  , z4кw сн\а 
си6  w3бьем8ши  u3моли2  .  пэ1снь ,  s\ . 
и3рмо1съ . Tве1рже мя6 во глубинY срdца 
морьска1го  ,  и3  сп\слъ  мя6  э3си2  сп\се 
рабо1ты  а4довы  ,  и3  разрэши1лъ  э3си2 
u4зы  беззако1нiи  мои1хъ  .  Tве1рже 
мяте1жи ми1рьскiя , и3 вда1вся э3ди1ному 
влdцэ  ,  э3го1же  кртcъ  на  ра1мо  в8зѐ 
распе1нся  ми1рови  ,  и3  стрcтьми2 
по1стничьскими посрами1лъ э3си2 велiя1ра , 
и3  сп\се1ся  u3  х\а  въ  цртcвiи  нбcнэмъ . 



Tве1ргъ дш\емрdене главы2 своея2 власы2 , 
tве1ргъ  и3  плотьска1я  в8зыгра1нiя  , 
tве1ргъ  и3  мы1сленная  томле1нiя  , 
наноси1мая t бэсо1въ , и3  u3крэпи1вся 
на ня2 , бы1сть во1инъ нбcнаго цр\я2  и3 
бг\а  .  Tве1ргшихся  цэломрdiя  ,  и3 
нyжdею  привлече1нны<  связа1емы<  к8 
цэлбоно1сному  ти6  гро1бу  ,  вкyпе  t 
бэсо1вски<  ю4зъ  ,  и3  t  чю1вьствены< 
разрэша1еши  ,  си1лою  бжcтвенаго 
дарова1нiя .  боg  .  Tве1рзи бцdе  нбcнаго 
цртcвiя  две1ри  ,  вэ1рою  и3сповэ1дающи` 
тя6  ,  э3ди1ну  t1  вэка  и3з8бра1нную 
пречcтую  всэ1хъ  бг\а  мт\рь  .  кwd  , 



глаc  ,  s\ .  Пусты1нныи  жи1телю  , 
w3пустэ1вша  ны6  t  бл\готво1рны< 
смышле1нiи  вра1жiими  прило1гми  , 
преси1лны̀  ти6  къ  бг\у  моле1нiемъ  срdца2 
на1ша w3чи1сти , z4кw да бл\года1рствено 
вопiе1мъ  ти6  ,  ра1дуися  z4кw  земны̀ 
пусты1нно  жи1телствiемъ  доше1дъ 
нбcнаго  цртcвiя  . и4косъ  . Рачи1телю 
кро1тости  ,  u3держа1телю  смире1нiя  , 
сниска1телю пра1выя мрdости , предстоя1и 
прcтлу  хрcто1ву  ,  при1зри  на 
моля1щихтися t сщ\е1нны< высw1тъ , и3 
u3слы1ши  хва1лящи<  тя6  ,  а4ще  и3 
недоuмэ1нiемъ  ,  но6  по  млcти  ти6 



вонми2  возлюбле1нми  ,  z4кw  мт\и 
дэ1тская немова1нiя прiи1мъ , с8 вэ1рою 
моля1щи< тя6 , прiими2 моле1нiя на1шя , 
прiими2  на1шь  u3чи1телю  ,  прiими2 
w3сщ\е1нныи  па1стуше  ,  прiими2 
незазо1рныи  жела1телю  ,  прiими2 
прибэ1жище  на1ше  и3  u3тверже1нiе  , 
прiими2  сп\си1телю  на1шь  ,  прiими2 
те1плыи  къ  бг\у  мл\твениче  ,  и3 
нело1жныи w3 на1съ хода1таю , и3 донеси2 
я5  к8 вы1шнему , па1че на1шего сугyбь 
своя2  млт\вы напо1лнивъ лю1демъ ,  да 
бл\года1рствено  вопiе1мъ  ти6  ,  ра1дуися 
z4кw  земны1мъ  пусты1нно  жи1тел 



ствiемъ  доше1дъ  нбcнаго  цртcвiя  . 
пэ1снь , з\ . и3рмо1съ . Я$же во пещи2 
o4троки твоя2 сп\се2  , неприкоснyся ни6 
вреди2  и4хъ  w4гнь  .  тогда2  трiе2  z4кw 
э3ди1нэми  u3сты2  пояа1ху  и3 
бл\гословяа1ху  гл\юще  ,  блгcве1нъ  бг\ъ 
o3те1цъ  на1шихъ  .  Я$же  къ  бг\у 
положи1въ  по1мыслъ  неи3змэ1нныи ,  и3 
бы1въ  нело1жныи  w3бэща1тель 
бесмр\тнаго  живота2  .  не  прикоснyша 
тися вра1жiя боре1нiя , но6 пребы1въ в8 
наде1жди  бж\iи  ,  блcвя2  и3  сла1вя  ха\  , 
o3ц\е1мъ  бг\а  .  Я$же  в8  пусты1ни  вся6 
стрcти  тэле1сныя  ,  и3  t  вра1гъ 



w3злобле1нiя  воспрiе1мля  ,  со  и3ску 
ше1нiемъ  вся6  терпя2  ,  наде1жи  ра1ди 
бжcтвены< бесконе1чны< , во1 плоти z4кw 
беспло1тныи  z4влься  .  на  свою2  бо6 
пло1ть ратова1нiемъ u4мное собира1я , и3 
бг\омъ сп\са1емь без8 ско1рби пребы1сть . 
Я$же t1 бг\а по1мощь на безстра1стiя и3 
на  бори1телныя  враги2  прiе1мыи  , 
пода1йже на1мъ по1мощь u3моли1ти те 
бе2 , z4кw да во бл\гоu3гоже1нiи ст\ости 
твое1й z3ви1мся , и3 млт\вами получи1мъ 
t1  бг\а  млcть .  боg  .  Я$же  э3ди1на бг\а 
пло1тiю поро1ждьшая , z4же къ сн\у ти6 
молба1ми  w3живи2  мя6  u3ме1ршаго 



грэхми2 , прчcтая мт\и дв\о .  пэ1снь , 
и\  .  и3рмо1съ  .  Чю1до  па1че  э3стества2 
показа2  w4бразъ  ,  w3гнеро1сная  пе1щь 
дре1вле  ,  и4бо  w4гнь  неw3пали2  ю4ноша 
дэте1й  ,  хрcто1во  сказyя безсэ1менное 
tдв\ы  бжcтвенное  ржcтво  ,  тэ1м8же 
воспэва1юще пои1мъ , да блcви1тъ тва1рь 
вся1кая  га\  ,  и3  превозно1ситъ  э3го2 
во1вэки  .  Чю1до  показа2  w4бразъ  , 
прпбdне  o4ч\е  ,  пw1двигъ  добродэ1телiи 
твои<  ,  э4же  къ  бг\у  моле1нiя  со 
слеза1ми и3  воздыха1ньми ,  и3  бдэ1нiя 
же и3 поще1нiя и3 трудо1въ , и3зволе1нiя 
ти6 рабо1ты , и3 вся1кого преw3бидэ1нiя 



тэ1лу , вся1 бо6 o4ч\е вы1ше чл\чьскаго 
терпэ1нiя  ,  во1лею  претерпэ1лъ  э3си2  . 
Чю1дна  терпэ1нiя  твоя2  ,  чю1дна 
страда1нiя  ,  чю1дна  во1лная  ти6 
сокруше1нiя  пло1ти  ,  z4кw  на  чюжY 
плw1ть  па1че  мэ1ры  преw3бидэ1нiе 
u3мнw1жилъ  э3си2  ,  тэ1м8же хс\ъ  млcтiю 
тя6 прiя1тъ , и3 ра1достна и3 поко1йна во 
цр\ьствiи свое1мъ , во1 вэки u3стро1ивъ . 
мо1лимъ  тя6  o4ч\е  чтcны1и  ,  w3  на1съ 
рабэ1хъ свои<  помоли1ся .  Чюде1сныи t1 
бг\а  да1ръ  прiя1лъ  э3си2  o4ч\е  а3леxа1ндре  , 
цэли1ти  недyги  и3  tгони1ти  бэ1сы  , 
проти1ву бо6  превели1ки`  ти6  трудо1мъ , 



та1ко  велми2  бг\у  w3дари1вшу  тя6  . 
тэ1мже  и3  дш\я2  на1шя  t  бэсо1вски< 
нало1гъ  стра1жущая и3сцэли2  ,  э4же  къ 
бг\у o4ч\е бо1дреными ти6 моли1твами . 
боg  . Чю1до  э3ди1но  земны<  па1че  всэ1хъ 
преэ3сте1ственны< чюде1съ показа1ся , ка1ко 
бо  пло1тiю  w3трокови1ца  превэ1чному 
бжcтвеному соста1ву  мт\и  бы1сть ,  и3 
бжcтвены̀  э3стествẁ  плоd  э3я2  бе1зъ 
и3стлэ1нiя сохра1ншися ,  и3  по ржcтвэ2 
дв\ьствующи , всэ1мъ нбcнымъ си1ламъ 
гжcа2 и3 цр\ца z3ви1вшися , и3 мо1литъ сн\а 
си6 сптcи2 дш\я2 на1шя во1 вэки . пэ1снь , 
f\ . и3рмо1съ . Неи3з8гл\анная дв\ыя та1й 



на  ,  нб\о  u4бо  сiя2  престо1лъ  херу 
ви1мскъ  ,  и3  свэтоно1сенъ  черто1гъ 
показа1ся ха\ бг\а вседержи1теля , э3я1же 
бл\гочcти1вно  z4ко  бцdу  велича1емъ  . 
Неи3з8гл\анно o4ч\е э4же къ бг\у и3зволе1нiе 
житiя2 твоего2 , прпбdне а3леxа1ндре , а4ще 
бо6  и3  покуша1емся воспэ1ти тя6 , но6 
u4бо  превоз8ше1ствiя  ти6  ра1ди  до1бры< 
бл\годэя1  нiи  ,  нима1ло  стези2 
похвале1нiя  каса1емся  ,  но6  q бг\омрdе 
o4ч\е , са1мъ на1шя неразyмiя и3спра1ви . 
Неи3згл\анны  ти6  o4ч\е  преди1вныя 
добродэ1тели  ,  къ  бг\у  моле1нiе  и3 
и3сто1чницы сле1зъ и3 понуже1нiе тэ1ла , 



и3 по прbрчьскому и3 а3пcльскому словеси2 
u3тверже1нiе  э4же  гл\етъ  ,  не 
похо1щеши  ,  сiе2  o4ч\е  сло1во  нэ1ко 
э3ди1ному  ни  двэма2  веще1ствiемъ 
соблюде2  ,  но6  всэ1хъ  не  восхотэ2  , 
всэ1хъ  tве1ргся  ,  всэ1хъ  u3дали1хся  , 
всэ1хъ  возненави1дэ  ,  и3  къ  бг\у 
прибли1жися  ,  э3го1же  u3моли2  w3  на1съ 
чтyщихъ  тя6  .  Неи3з8гл\анны  t1  бг\а 
прпбdне чюдеса2 воспрiи1мъ , тэ1м8же ка1ко 
тя6  восхва1лимъ и3мyща и3  t самэ1хъ 
а4гг\лъ  похвале1нiе,  но6  недоумэ1нiемъ 
э3ли1ко  мо1жемъ  хва1лим8  тя6  ,  и3 
почита1емъ же и3 велича1емъ , z4кw да 



х\а млcтиваго u3мо1лиши w3 на1съ чтyщи< 
тя6  .  боg  . Неи3з8гл\анно  заче1ньши 
без8сэ1мене  ,  и3  несказа1емо  ро1жdьши 
бе1зо и3стлэ1нiя , и3 в8 ржcтвэ2 z4кwже и3 
пре1же  ржcтва2  дв\ою  пребыва1еши  бцdе 
м\рjе , бг\ъ бэ1 роже1ися , и3 ро1жdьшую 
тя6  z4кwже  са1мъ  вэ1си  сохрани1въ  , 
тэ1мже  вся1къ  z3зы1къ  члч\ьскiи  , 
па1чеже  ни  а4гг\ельскiи  мудря1щеся  не 
мо1жетъ  подостоя1нiю  похвали1ти 
ржcтва2  твоего2  бж\е1ственаго , бг\омт\и 
всепэ1тая  .  свэти1ленъ  , глаc  , в\  . 
Па1стырю  до1брыи  ,  посеща1й  без8ча1ды 
моля1щи<тися  вэ1рно  ,  и3  спаса1й  свое2 



ста1до  и3мэ1ющее  те1пла  преdста1теля  к8 
бг\у хода1тая , и3  ско1ра побо1рника на 
враги2 на1ша . сла1ва , и3нн\э , боg . Сп\си2 
на1съ  блcве1ная  бцdе  дв\о  ,  да  не 
поги1бнемъ t борю1щи<  на1съ  неви1димы< 
вра1гъ  ,  къ  тебэ2  бо6  прибэга1юще 
невреди1ми  пребыва1емъ  ,  и3  па1ки 
согрэша1юще  ,  и4мамы  тя6  тве1рду 
мл\твеницу  w3  дш\а<  на1шихъ  .  на 
хвали1тэхъ , ст<ры , на д\ , глаc , д\ . 
поd  , хотэ1хъ  слеза1ми  w3чиc  .  Хотя2 
бг\омрdе слеза1ми w3чи1ститися , и3з8ше1лъ 
э3си2  в8  мэ1сто u3едине1нно , въ не1м8же 
возмо1же  смышле1нiе  свое2  дэ1лwмъ 



и3спо1лнити  ,  терпя1ше  бо6  вся1 
приклю1чьшаятися бл\года1рьственнэ , и3 
ни  w3  че1м8же  скорбля1шеся  z4кw 
непобэди1мъ  ,  тэ1мже  и3  по 
преставле1нiи  u3  зижdи1теля  ра1дуяся 
живе1ши въ вы1шни< свэ1тлостехъ , и3 t 
мнw1го u3труже1ннаго ст\а1го ти6 тэ1ла , 
и3сцэле1нiе  съ  вэ1рою  прикаса1ющимся 
бога1тно  и3злива1еши  .  два1жd  . Хотя2 
бг\омрdе  к8  бг\у  вэ1рою  прине1слъся  э3си2 
z4ко  кади1ло  бл\гово1нно  ,  и3  z4ко 
неле1стенъ да1ръ , и3 z4ко чи1ста же1ртва 
и3спуща1я бл\гоуха1нiе дх\о1внаго ти6 труда2 
пото1въ , z4ко ми1ра че1стна . тэ1мже и3 



хс\ъ бг\ъ в8ня1тъ на же1ртву твою2 а4ки 
а3ве1леву  .  сего2  ра1ди  и3мэ1я  к8немY 
дерзнове1нiе  ,  моли2  w3  вэ1рно 
почита1ющи< тя6 . Хотэ1нiе крэ1пости , 
и3  вэ1ра  пра1вости  ,  кро1тость  цэло 
мрdiю , любо1вь соверше1нiя , воздержа1 
нiе  бл\гости .  сiя1  вся6  въ жи1зни ти6 
преu3мнw1жишася в8 тебэ2 ст\е а3леxа1ндре. 
нн\э  же  o4ч\е  превы1шнюю  жи1знь 
и3зоw3брэ1тъ , и3 та1мо u4бо пребо1лшую 
блгdть и3мы1и , преdстоя2 всест\э1й трbцэ . 
не преста1й бл\гоутро1бныи o4ч\е , прося2 
u3 млcтиваго бг\а , пода1ти w3ставле1нiе 
грэхо1мъ чтcно тя6 бл\жа1щимъ . сла1ва , 



глаc  , и\ . Бг\омрdе а3леxа1ндре t млады< 
ногте1й  ,  самозва1нъ  прише1дыи  на1 
вечерю  ,  дш\е1вная  w3дэя1нiя  бра1чна 
нося2  ,  тэ1мъ  безъ  закоснэ1нiя  въ 
цр\ьскiи  черто1гъ  вше1дъ  ,  свэ1томъ 
немерца1ющимъ  в8вы1ну  w3сщ\а1ешися  . 
сего2 ра1ди ра1дуися , сiя2 неи3зрече1нная и3 
неи3зживyщая  прiw3брэ1тыи  ,  и3 
u3тверди1выися  въ  ни<  во1  вэки 
неконча1емыя  .  и3  мы6  u4бо  u3бо1зiи 
призыва1емъ тя6 вэ1рою , да u3моли1ши 
w3  сп\се1нiи дш\ъ на1шы< .  и3нн\э , боg  . 
И#схити2 мя6  влчdце  руки2  змiе1вы 
чл\коu3бjицы  ,  борю1щаго  мя6 



лука1вствомъ  поглоти1ти  доконца2  . 
сокруши2  че1люсти  э3го2  ,  мл\ю2  тя6  и3 
ко1зни  разори2  ,  z4кw  да  и3збы1въ  t 
ногте1й  э3го2  ,  велича1ю  заступле1нiе 
твое2  .  славосло1вiе  вели1кое  . и3 
tпyстъ . на литургjи , блж\е1нна , t 
кано1на , ст\а1го , пэ1снь , г\ , и3  s\ . 
проки1менъ  ,  глаc  ,  з\  . чтcна2  пре1дъ 
гдcемъ см\рть прпбdны<  э3го2 .  сти< , что1 
возда1мъ гдcеви w3  всэ1хъ .    а3пcлъ , 
к8гала1томъ .  зача1ло сг \i . а3ллилyiя , 
глаc , s\ . блж\е1нъ мyжъ , боя1ися гDа . 
э3vgалiе  ,  t  матfе1я  ,  зача1ло  i\ . 
прича1стенъ .  въ  па1мять  вэ1чную  .


